
Son illər nanotexnologiyanın sürətli inkişafı və 

nəticə olaraq insan fəaliyyətinin müxtəlif sahələrində 

tətbiq edilməsi həyata keçir. Nanomateriallar unikal 

ölçüsü və morfoloji xüsusiyyətlərinə görə fiziki və 

kimyəvi cəhətdən emal edilə bilir,  sənaye və biotibbi 

proseslərdə geniş istifadə olunur. TiO2 nanohissəciyi 

(NH) mühüm ekoloji, texnoloji və biotibbi  sahələrdə 

tətbiq edilir. TiO2 NH insan və heyvan orqanizminə 

daxil edilməsinin əsas yolları – tənəffüs sistemi, 

peroral və perkutan hesab edilir. Nəticədə, əsas hədəf 

orqanları tənəffüs, bağırsaq, immun, dəri sistemləri 

toxumaları, təsirinə gorə isə daha kritik beyin, sümük 

iliyi, reproduktiv və ifrazat orqanlarıdır. 

Nanomaterialların geniş tətbiqi və təhlükəsizlik 

nöqteyi-nəzərdən qiymətləndirilməsinin kifayət qədər 

öyrənilməməsi  onların ətraf mühit və insan 

sağlamlığına mümkün mənfi təsirini araşdırmaq üçün 

əsas verir. 

Yuxarıda deyilənləri nəzərə alaraq, biz canlı 

orqanizmdə, insan sidiyində TiO2 NH səviyyəsini 

öyrənmək və müəyyən etməyi qarşımıza məqsəd 

qoyduq. Bu məqsədlə  tək hissəcikli-induktiv əlaqəli 

plazma kütlə spektrometriyası (sp-ICP-MS) istifadə 

edilmiş və sidikdə TiO2 NH qiymətləndirilməsi üçün 

məlumatların toplanmasına təsir göstərən parametrlər 

optimallaşdırılmışdır. Nanohissəciklərin sabitliyini 

təmin etmək üçün nümunələr 1%-li (h/h) gliserinlə 

durulaşdırılmışdır. Metod  on bir sidik nümunələrinin 

hazırlanması və hər birinin üç dəfə ölçülməsi ilə 

təkrarlanmaqla qiymətləndirilmişdir. Təklif edilmiş  

üsullar müxtəlif yaşda sağlam insanlardan götürülmüş  

sidik nümunələrində TiO2 NH qiymətləndirməsi üçün 

tətbiq edilmişdir. Sidik nümunələri titanin ümumi 

miqdarı üçün də analiz edilmişdir. Optimallaşdırılmış 

əməliyyat sidik nümunəsinin 1%-li (h/h) nitrat 

turşusu ilə durulaşdırımağından ibarət idi. Əməliyyat 

“Seronorm ™ Trace Elements Urine L-2” 

sertifikatlaşdırma materialını təhlil edərək təsdiq 

edilmişdir. 

